
Projekti për Decentralizimin dhe Përkrahjen e Komunave (DEMOS) mbështet 38 komuna 
të Republikës së Kosovës në arritjen e qeverisjes lokale më demokratike dhe menaxhimit 
më të mirë komunal. Projekti DEMOS gjithashtu mbështet Qeverinë e Kosovës në zhvillimin 
e politikave, të cilat janë më të favorshme për financim të bazuar në rregulla për komunat.

Projekti DEMOS aktualisht është në fazën e tretë (2022-2025) duke u mbështetur në 
sukseset e arritura që nga fillimi i projektit në vitin 2014. Projekti bashkëfinanohet nga 
Bashkimi Evropian në Kosovë, Zvicra, Suedia dhe Norvegjia dhe zbatohet nga Helvetas 
Swiss Intercooperation Kosovë.

Mbështjeta e DEMOS për komunat e Kosovës është në kuadër të Grantit të Performancës 
si njëri nga mjetet që garanton përkrahje për komunat me performancë të mirë.

Performanca komunale vlerësohet përmes Sistemit të Menaxhimit të Performancës 
Komunale (SMPK) të Ministrisë së Administrimit të Pushtetit Lokal (MAPL).

Me qëllim të rritjes së performancës në indikatorë të caktuar, DEMOS ofron edhe asistencë 
teknike për komunat. Një fokus i veçantë i projektit është edhe përkrahja për  qeverinë 
qendrore ku DEMOS është i fokusuar në ofrimin e asistencës në ndërtimin e politikave  për 
një kornizë më të favorshme për qeverisje të decentralizuar.

Sipas komponentës së parë të projektit, DEMOS III synon të hapë të dhënat për një 
shqyrtim më të gjerë publik mbi performancën komunale dhe të iniciojë auditime sociale 
për të monitoruar ndikimin e projekteve të Grantit të Performancës Komunale (GPK) 
tek qytetarët. Qëllimi i kësaj ndërhyrjeje është të përfshijë organizatat e shoqërisë civile 
dhe qytetarët në kryerjen e auditimeve sociale për të monitoruar projektet e Grantit të 
Performancës Komunale (GPK) të zbatuar nga komunat.

Për të zbutur rreziqet e besueshmërisë së fondeve të Grantit të Performancës, dhe 
njëkohësisht për të monitoruar ndikimin e projekteve tek qytetarët, DEMOS ka vendosur 
auditime sociale brenda Grantit të Performancës Komunale (në sistem). Auditimet sociale 
do të përfshijnë edhe monitorimin e performancës dhe procese te planifikimit të projekteve 
në nivel komunal. Projekti do të mbështes zhvillimin e mjeteve dhe metodologjive të 
kampionimit, duke përfshirë trajnime për të kryer me sukses auditime të tilla sociale. 
Auditimet Sociale të lartpërmendura do të financohen nga një pjesë e fondeve të Grantit 
të Performancës Komunale dhe do të zhvillohen nga organizata të shoqërisë civile. Për 
këtë, DEMOS do të jetë partner me OSHC-të kryesore.

DEMOS dhe qëllimi i projektit



BIRN Kosova është një organizatë e pavarur, joqeveritare, qëllimet e së cilës janë informimi 
i qytetarëve dhe kontributi në procesin e tranzicionit demokratik në vend, promovimi i 
llogaridhënies, sundimi i ligjit dhe reforma e politikave. BIRN Kosova në veçanti synon të 
shërbejë si mbikëqyrës i institucioneve publike, duke monitoruar punën e institucioneve 
qeverisëse dhe publike. Përveç kësaj, përmes prodhimit të debateve televizive cilësore dhe 
të paanshme dhe trajnimit të të rinjve mbi aftësitë argumentuese dhe debatuese, BIRN 
synon të promovojë dhe inkurajojë një kulturë të debatit në Kosovë. Vizioni i BIRN është të 
sigurojë pozicionin e saj si organizata kryesore e gazetarisë hulumtuese në Kosovë, duke 
adresuar nevojën për raportim objektiv, cilësor dhe të qëndrueshëm mbi sfidat e shumta 
të vendit. BIRN Kosova është angazhuar nga DEMOS për të bërë lehtësimin/fasilitimin e 
procesit të Auditimit Social në pesë projektet e përgjedhura në Drenas, Suharekë, Kaçanik, 
Han të Elezit dhe Viti.

BIRN

Në vitin 2022, ekipi i projektit DEMOS realizoi programin për rritjen e kapaciteteve tek një 
grup i aktivistëve të shoqërisë civile, për të rritur kapacitetet e tyre për të lehtësuar procesin 
e Autitimit Social në komunitet.

Si koncept i ri në Kosovë, Auditimi Social nisi të implementohet nga DEMOS dhe 
Organizata të Shoqërisë Civile në vitin 2022, ndërsa raportet e para të publikuara gjatë atij 
viti mundësuan ndryshime konkrete në projektet e audituara.

Në vazhdim të këtij programi, ekipi i BIRN i trajnuar nga DEMOS në mesin e vitit 2023 nisi 
realizimin e programit për krijimin e pesë ekipeve të Auditimit Social në pesë komuna të 
ndryshme. 

Një grup prej 18 qytetarëve me profesione të ndryshme nga qyteti i Vitisë u përfshinë 
në procesin e Auditimit Social për projektin “Renovimi dhe zgjerimi i rrugës ‘Kongresi i 
Manastirit’”.

Konform metodologjisë, grupi nisi të analizojë dhe mbikëqyrë projektin e renovimit 
dhe zgjerimit të rrugës e po ashtu edhe diskutimet dhe përfshirjen e qytetarëve në 
vendimmarrjen komunale. 

Përmbledhja ekzekutive

Kush e financon Auditimin Social?

Puna në ekipet e Auditimit Social është punë vullnetare dhe nuk kërkon pagesë për 
anëtarët e grupit. Ekipet mund të kërkojnë mbështetje për mbulimin e shpenzimeve të 
udhëtimit apo vizitave nga donatorët e pavarur. 

Ekipi i Auditimit Social

Ekipet e Auditimit Social janë grupe të qytetarëve, të cilët mblidhen me qëllim që të 
angazhohen në rritjen e transparencës dhe llogaridhënies së institucioneve publike. 
Grupet vullnetare analizojnë procese me qëllim të ofrimit të rekomandimeve dhe 
përfshirjes më të madhe të qytetarëve në vendimmarrje.

Duke përdorur metodologjinë e paracaktuar, ekipi arriti në konstatimin se:

Projekti i renovimit dhe zgjerimit të rrugës dhe ndërtimit të sheshit pati probleme në 
projektim dhe si rrjedhojë projekti u ndryshua gjatë rrugës.

Punë të planifikuara u shmangën dhe punë të paplanifikuara u realizuan për të 
përmbyllur projektin.

Projekti i renovimit dhe zgjerimit të rrugës ishte kërkesë e qytetarëve dhe përmbushte 
nevojat e Vitisë.

Ekipi nuk ka hasur/konstatuar shkelje në procesin e prokurimit për përzgjedhjen e 
kompanisë implementuese të projektit. 

Projekti është realizuar duke mos iu përshtatur Planit Dinamik dhe ka pasur vonesa në 
kryerjen e punëve.

Investimet nuk e kanë përmbushur plotësisht nevojën e komunitetit.

Projekti është në fazën finale dhe disa punë ende nuk janë përfunduar.

Projekti është planifikuar pa respektuar standardet e qasjes për personat me aftësi të 
kufizuara.

Në park mungojnë karriget dhe sinjalistika për personat me aftësi të kufizuara.

Disa prej trotuarëve nuk janë të përshtatëshëm për personat me aftësi të kufizuara.

Sistemi i sinjalizimit është i projektuar keq dhe në disa vende zebrat dërgojnë në zona të 
gjelbëruara e jo në trotuare.

Gjatë realizimit të projektit, rruga dhe sheshi nuk ishin hapësirë e sigurt si vendpunishte.

Rruga e zgjeruar nuk ka korsi të biçikletave apo trotinetëveve elektrikë. 

Kompania projektuese nuk kishte identifikuar zonat dhe infrastrukturën nëntokësore 
dhe në një rast projekti preku një gyp të kanalizimit.

Projekti nuk kishte të dhëna të sakta gjeodezike dhe nuk kishte matje të sakta kadastrale 
në nisjen e tij.

•

•

•

•

•

•

•
•

•
•
•

•
•
•

•

Çka duhet të dijë një ekip i Auditimit Social?

Ekipet e Auditimit Social nuk nevojitet të jenë skajshmërisht profesionale. Ekipet kanë 
nevojë për vullnet dhe guxim qytetar si dhe rekomandohet të kenë njohuritë bazike në:

Funksionimin e komunës;

Qasjen në dokumente publike;

Procesin e konsultimit me publikun, sidomos gjatë planifikimit të buxhetit dhe 
investimeve në komunë;

Procesin e prokurimit publik;

•
•
•

•

Një fokus i veçantë i është kushtuar edhe transparencës dhe publicitetit të projektit në 
raport me qytetarët. Ekipi ka konstatuar se: 

Komuna e Vitisë nuk ka realizuar diskutim publik për projektin në fjalë. 

Komuna e kishte publikuar kontratën e nënshkruar në mes komunës dhe kompanisë 
ndërtuese.

Komuna nuk i kishte publikuar në mënyrë proaktive dokumentet e tjera, pra raportet e 
mbikëqyrjes apo faturat e pagesave nuk janë publike në faqen e komunës.

Në faqen e komunës nuk ishte publik as projekti ekzekutiv i renovimit dhe zgjerimit të 
rrugës.

Projekti ekzekutiv i ështe ofruar ekipit të Auditimit Social pas dërgimit të kërkesave për 
qasje në dokumente publike.  

Në tabelën e shpalljes së projektit, Komuna nuk i kishte njoftuar qytetarët për emrin e 
mbikqyrësit të projektit dhe kontaktet e tij. 

Në faqen e Komunës nuk ka një listë me emrat e zyrtarëve të komunës që janë të 
përfshirë në mbikëqyrjen e projekteve. Ekipi arriti të identifikojë menaxherin e kontratës 
dhe t’i marrë informacionet e nevojshme për projektin.

•
•

•

•

•

•

•

Përpos analizimit të planifikimit dhe implementimit të projektit, ekipi i Auditimit Social në 
Viti trajtoi edhe transparencën e Komunës në raport me qytetarët. Ekipi konstatoi se:

Komuna e Vitisë bën përpjekje serioze për të përfshirë qytetarët në takimet publike.

Platforma të shumta përdoren për t’i inkurajuar qytetarët të jenë pjesë e takimeve  dhe 
diskutimeve publike.

Në diskutimet publike dominojnë kërkesat infrastruktorure dhë në pjesën më të madhe 
ato paraqiten si kërkesa individuale.

Qytetarët kanë pak informacione për fatin e kërkesave të parashtruara në vitet e kaluara.

Dokumentimi i takimeve publike realizohet vetëm nëpërmje raporteve përfundimtare 
për takimet publike.

•
•

•

•
•

Mbi bazën e këtyre kritereve u vendos që në komunën e Hanit të Elezit të auditohet 
projekti për ndërtimin e parkut “Isa Berisha”, në komunën e Drenasit projekti për ndërtimin 
e kolektorit për ujërat e zeza, në Kaçanik projekti për ndërtimin e objektit të zjarrfikësve, në 
Suharekë projekti për ndërtimin e shtegut të ecjes dhe ndërtimin e rrugës Mushtisht – Guri 
i Matozit dhe rrugës Topliqan – Gjinoc dhe në Komunën e Vitisë projekti për renovimin dhe 
zgjerimin e rrugës “Kongresi i Manastirit”. 

10

Ky raport paraqet të dhëna të grumbulluara nga intervistat, kërkesat për qasje në 
dokumente publike, vizitat në terren dhe bisedat me komunitetin. Në fillim të muajit maj, 
një ekip nga DEMOS dhe BIRN duke u bazuar në standarde të paracaktuara përzgjodhi 5 
projekte në 5 komuna të Kosovës, të cilat do të përfshiheshin në në procesin e Auditimit 
Social.

Granti i Performancës Komunale në vitin 2022 financoi 57 projekte në 14 komuna të vendit. 
Në nisje të vlerësimit, ekipi përjashtoi nga përzgjedhja 4 komuna pasi të njëjtat ishin 
përfshirë në vitin e kaluar në një projekt të ngjashëm të Auditimit Social. Në 11 komunat e 
tjera BIRN realizoi vizita në terren për të parë gjendjen dhe për kërkuar informacione për 
fazat në të cilat ndodheshin projektet. Pas pranimit të raportit nga terreni, ekipi i DEMOS 
dhe BIRN i vlerësoi projektet bazuar në këto kritere: 

Metodologjia

Kush e themelon ekipin e Auditimit Social?

Ekipet e Auditimit Social janë të pavarura nga institucionet dhe mund të themelohen 
nga përfaqësues të komunitetit por edhe grupe të tjera. Ekipet funksionojnë të pavarura 
nga qeverisja dhe nuk nevojitet miratim nga institucionet publike për themelimin e tyre. 

Statusi i projektit (nëse është në përfundim, mbi 50% e punëve janë të përfunduara, 
apo është në fazën fillestare); 

Targetimi dhe ndikimi i lartë apo i ulët i projekteve për grupet e margjinalizuara si gratë, 
të rinjtë, të moshuarit, personat me aftësi të kufizuara dhe komunitetet joshumicë;

Natyra e projektit dhe fusha e ndikimit me prioritet në fushat e arsimit, shëndetësisë 
dhe ambientit; 

Vlera e grantit e alokuar për realizimin e projektit kapital.

•

•

•

•



Pas përzgjedhjes së projekteve, DEMOS dhe BIRN morën letra përkrahëse nga kryetarët e 
pesë komunave për nisjen e procesit të Auditimit Social për projektin. Për këtë raporti ekipi 
i themeluar i Auditimit Social përdori disa teknika për të grumbulluar të dhënat.

Ekipi u angazhua për të kërkuar online të dhënat publike të komunës, hartoi një listë me 
mbi 50 pyetje për projektin dhe kërkoi informacione nga komuna, dërgoi kërkesa për 
qasje në dokumente publike dhe analizoi dokumentet e pranuara nga Komuna. Për të 
dokumentuar gjetjet, ekipi realizoi vizita në terren dhe zhvilloi takime me zyrtarët.

Të dhënat në raport janë grumbulluar nga 18 anëtarët e ekipit të Auditimit Social dhe 
raporti është hartuar me ndihmën dhe mbështetjen e BIRN. Raporti është bërë publik pas 
adresimit të komenteve të pranuara nga Komuna e Vitisë.

Kush e themeloi grupin e Auditimit Social në Viti?

Konform një metodologjie të përcaktuar, BIRN hartoi një listë me përfaqësues 
dhe profesione të cilat duhet të ftoheshin në ekipet e Auditimit Social. Në kriteret 
e përzgjedhjes u përcaktua se grupi synonte të përfshinte gratë dhe kategoritë e 
margjinalizuara. Synohej që grupi të kishte laramani të profesioneve dhe moshave.

BIRN dorëzoi te DEMOS listën tentative me profesionet. Pas koordinimit BIRN 
kontaktoi me qytetarët e Hanit të Elezit për të siguruar që kategoritë e përcaktuara të 
përfshiheshin në ekip.

Kush janë anëtarët e ekipit të Auditimit Social?

Anëtarët e ekipeve të Auditimit Social janë pjesëtarë të komunitetit, të cilët nuk janë 
në konflikt të interesit me projektin. Në ekipe nuk mund të jenë zyrtarët e institucionit 
të lidhur direkt me projektin dhe me procesin e mbikëqyrjes zyrtare të projektit. 

Përbërja e ekipit: 18 anëtarë

9 gra apo 50 %

9 burra apo 50%

•
•
•
•
•
•
•
•
•

Qershor 2023

•
•
•
•

Trajnimi dyditor për Auditim Social
Krijimi i grupit në platformën e komunikimit Viber
Caktimi i personave brenda ekipit për dërgimin e kërkesave në Komunë
Nënshkrimi i Memorandimit të Mirëkuptimit me Komunën e Vitisë
Vizita e ekipit në terren 
Kontrollimi i materialeve të qasshme në platformat e hapura 

Korrik 2023

•
•
•
•
•
•

Ridërgimii kërkesave për qasje në dokumente publike 
Takime me zyrtarët komunalë për të koordinuar aktivitetet e tjera
Vizita në terren për të diskutuar të dhënat e grumbulluara
Takime online me grupin për të diskutuar gjetjet

Gusht 2023

•
•
•
•

Takim me menaxherin e kontratës 
Analizimi i dokumenteve të pranuara nga komuna dhe përgatitja për takimet e radhës 
Analizimi i materialeve nga konsultimet publike 

Shtator 2023

•
•
•

Takim me menaxhetin e projektit diskutim për gjetjet
Takimi i ekipit për analizimin e të gjitha dokumenteve të pranuara 
Evidentimi i gjetjeve nga ekipi i Auditimit Social
Ndarja e detyrave për ekipin në draftimin e raportit 
Vendosja e strukturës dhe përcaktimi i pikave të shkrimit të raportit
Përcaktimi i detyrave për shkrimin e raportit

Tetor 2023

•
•
•
•
•
•

Draftimi i raportit mbi gjetjet dhe rekomandimet e ekipit të Auditimit Social në Viti
Redaktimi i raportit 
Adresimi i komenteve dhe sugjerimeve

Nëntor 2023

•
•
•

Dërgimi i raportit për validim në komunë
Prezantimi i raportit para zyrtarëve të komunës
Realizimi i fushatës mediale për promovimin e raportit 

Dhjetor 2023

•
•
•

Harta e punëve

Ambienti në të cilin zhvillohet procesi i Auditimit Social 

Komuna e Vitisë është në mesin e komunave mesatare në Kosovë me 46,987 banorë, me 
një buxhet prej 13,069,495 euro. Buxheti i komunës është i vogël dhe ndihma nga projekti 
i Grantit të Performancës është me ndikim të lartë në komunitet.

Vitia është në mesin e komunave që përfitoi fondet e Grantit të Performancës Komunale. 
Fondet u vendosën të investoheshin në projektin e renovimit dhe zgjerimit të rrugës dhe 
ndërtimin e sheshit që në plan kishte mbulimin e një përrocke e cila qarkullonte në atë 
zonë. Projekti kushtoi rreth 600 mijë euro dhe ishte kërkesë e qytetarëve.

Përrocka e zonës gjatë verës nuk kishte ujë dhe kutërbonte ndësa hapësirat nuk ishin të 
rregulluara për të përballuar fluksin e njerëzve. Zona përdorej për një treg të produkteve 
artizanale ndërsa pas ridestinimit komuna nuk ka vendosur ende se ku do t’i vendosë 
shtëpizat që janë larguar nga ajo pjesë.

Projekti i cili është financuar nga Granti i Performancës Komunale përfshinte investime 
në rrugë, trotuare, ndriçim, sinjalistikë, gjelbrim dhe sinjalistikë. Ekipi i Auditimit Social 
vlerësoi se zona kishte nevojë për investime në këtë drejtim për shkak se hapësirat publike 
dhe zonat rekreative në komunë nuk mjaftojnë për qytetarët.

Gjetjet kryesore

Ekipi i Audimit Social në Viti pas diskutimeve grupore arriti t’i kanalizojë gjetjet në katër 
pika kryesore. Bazuar në fokusin e angazhimit, ekipi arriti të konstatojë se komuna ka 
sfida në procesin e konsultimeve publike, në procesin e planifikimit të projekteve dhe në 
procesin e tenderimit dhe implementimit të tyre.

Granti i performancës komunale

Granti i Performancës Komunale është një fond i cili u ndahet komunave që kanë 
qeverisur mirë. Në vitin 2022, nga ky grant kanë përfituar 14 komuna për shkak të 
qeverisjes së mirë. Granti financohet nga BE, Qeveria e Zvicrës, Suedisë dhe Norvegjisë. 
Në vitin 2022, komunat kanë përfituar rreth 8 milionë euro nga nga Granti i Performancës 
Komunale. Projekti menaxhohet nga Helvetas Swiss Intercooperation Kosovo.

Çka ndikon Auditimi Social?

Auditimi Social në Komunën e Vitisë ndikoi në përmirësimin e projektit. Komuna u 
zotua se do të krijojë qasje për personat me aftësi të kufizuara. 

Si rrjedhojë, gjetjet në këtë proces u kategorizuan në katër kapituj:

Gjetjet në procesin e konsultimeve me qytetarët

Gjetjet në procesin e planifikimit

Gjetjet në fazën e kontraktimit

Gjetjet në implementimin e kontratës

•
•
•
•

Komuna e Vitisë ka rreth 46 mijë banorë. Në vitin 2021 kur ishte projektuar buxheti për 
vitin 2022, komuna kishte mbajtur 9 takime me grupe të ndryshme të qytetarëve për të 
grumbulluar nga ta informacione dhe kërkesa për nevojat për investime në komuntet.

Grupi i Auditimit Social ka tentuar të analizojë procesin e konsultimeve publike në 
Viti. Për të realizuar këtë proces ekipi ka kërkuar të dhëna nga komuna, duke përfshirë 
dokumentacionet të cilat argumentojnë që ky proces ka ndodhur në Komunën e Vitisë.

Në nisje të procesit, ekipi ka marrë një përgjigje nga komuna, në të cilën është nënvizuar 
se në takimet publike me qytetarë nuk janë mbajtur procesverbale. Në mungesë të 
procesverbaleve, dokumente këto që tregojnë tërësinë e diskutimeve në takimet publike, 
grupi është kufizuar të analizojë vetëm raportet përfundimtare nga konsultimet publike. 
Në raportet e konsultimeve publike është konstatuar se pjesëmarrja e grave në takime 
është e ulët dhe në rastin më të mirë ka arritur në 34%.

Grupi ka analizuar raportin e konsultimeve publike për vitin 2021 dhe në të është konstatuar 
se komuna ka tentuar të përfshijë kategori të caktuara në diskutime. Për të përfshirë 
komunitetet joshumicë, komuna kishte mbajtur një takim me këto komunitete. Të dhënat 
tregojnë se vetëm 4 pjesëtarë nga komunitetet joshumicë kishin marrë pjesë në takime 
ndërsa kërkesat e tyre ishim minimale, ujë i pijes dhe punësim i dy qytetarëve në pastrimin 
e qytetit.

Grupi ka analizuar edhe takimet e tjera dhe ka konstatuar se kërkesat nga grupet e 
qytetarëve janë të përgjithshme dhe nuk janë specifike. Për shembull, në takimet me 
mësuesit ishte parashtruar vetëm një kërkesë që shkruhet se ishte “të vazhdohet angazhimi 
në zhvillimin e arsimit”.

Në takimin që grupi e ka mbajtur me përfaqësuesit e BIRN, lehtësuesit e projektit, është 
diskutuar metodologjia e përdorur në komunat e tjera të audituara. Aty është nënvizuar 
nevoja që Komuna e Vitisë të adoptojë procedurat e dokumentimit të takimeve publike në 
formatet që realizohen në Suharekë, Han të Elezit, Kaçanik e Drenas.

Kapitulli I - Gjetjet në procesin e konsultimeve me qytetarët

Mungesa e procesverbaleve dhe dokumentimit të takimeve

Pjesëmarrja e ulët në takimet publike 

Gjatë analizimit të materialeve, grupi ka konstatuar se komuna nuk e ka paraqitur të gjithë 
përmbajtjen e takimeve në raportet e konsultimeve publike. Në disa raste, kërkesat e 
qytetarëve janë shkruar në më pak se një rresht dhe nuk përmbajnë asnjë arsyetim pse 
ato kërkesa janë të rëndësishme. 

Individualizimi i kërkesave të qytetarëve 



Ekipi i Auditimit Social ka ardhur në përfundim se moderatorët e takimeve të diskutimeve 
publike nuk arrijnë të provokojnë debate dhe të shtrojnë pyetje për komunitetin për nevojat 
e tyre. Sidomos në zona rurale, moderatorët duhet të jenë proaktiv dhe të provokojnë 
komunitetin nëse iu nevojiten investime të caktuara.

Roli i moderatorëve në diskutimet publike

Roli i moderatorëve në diskutimet publike duhet të jetë më proaktiv. Moderatorët 
duhet të nxisin përfshirjen e qytetarëve në diskutime për projektet komunale dhe për 
buxhetin. Ata duhet të provokojnë debat dhe të nxjerrin ide e propozime nga qytetarët 
pjesëmarrës. 

Në grupin e Auditimit Social ka pasur edhe qytetarë që kanë marrë pjesë në takimet e 
diskutimeve publike. Gjatë diskutimit, grupi ka arritur në përfundim se zyrtarët e komunës 
që e organizojnë dhe i mbajnë konsultimet publike, në nisjen e takimeve nuk ofrojnë 
informacione të mjaftueshme se çka ka ndodhur me kërkesat e tyre që janë parashtruar në 
vitin paraprak. Në mungesë të këtij informacioni kërkesat ripërsëriten ose nuk parashtrohen 
fare duke ndikuar kështu në uljen e besimit në proces.

Performanca e ulët e moderatorëve të takimeve publike 



Gjatë punës, ekipi i Auditimit Social ka kërkuar të dhëna nëse projekti ideor “Renovimi 
dhe zgjerimi i rrugës ‘Kongresi i Manastirit’” nuk ishte diskutuar me banorët. Komuna 
nuk kishte organizuar takim me qytetarët në të cilin do të prezantohej projekti dhe do të 
merreshin komentet e qytetarëve për projektin. Ekipi ka diskutuar për përvojat e komunave 
të Hanit të Elezit dhe Suharekës, ku banorët ishin përfshirë në fazën e projektimit. Ata 
kanë evidentuar modelet në të cilat shihet se përfshirja e qytetarëve ka rritur seriozisht 
kualitetin e planifikimit të projektit. 

Në publicitetin e materialeve të projektit, ekipi ka konstatuar se në faqen e Komunës janë 
disa materiale të publikuara rreth këtij projekti por mugojnë disa materiale të rëndësishme. 
Është gjetur se është publikuar kontrata e nënshkruar në mes Komunës dhe kompanisë 
ndërtuese. Po ashtu janë të publikuara aneks kontratat dhe arsyet e shtimit të punëve. 

Mungesa e diskutimit publik për projektin investiv 

Mungesa e dokumenteve publike për projektin 

Ekipi trajtoi edhe elemente të tjera të llogaridhënies. Një element të rëndësishëm që ekipi 
e konstatoi është fakti se qytetarët e zonës nuk kishin njohuri se kush ishte mbikëqyrësi 
i projektit. Mbikëqyrësi është një zyrtar i rëndësishëm tek i cili mund të raportohet çdo 
problem dhe parregullsi në projekte të caktuara. Ekipi konstatoi se në tabelën e shpalljes 
së projektit, Komuna  nuk i kishte njoftuar qytetarët për emrin e mbikqyrësit të projektit 
dhe kontaktet e tij. 

Pas kërkesës për qasje në dokumente publike, ekipi arriti të gjente emrin e mbikëqyrësit të 
kontratës dhe diskutimet me të ndihmuan ekipin për të kuptuar më drejtë dhe më qartë 
procesin e implementimit të projektit. 

Ekipi po ashtu konstatoi se Komuna nuk i kishte publikuar në mënyrë proaktive dokumentet 
e tjera, si raportet e mbikëqyrjes apo faturat e pagesave, të cilat nuk janë publike në faqen 
e Komunës. 

Një material i rëndësishëm për qytetarët është edhe projekti fillestar. Grupi i Auditimit 
Social konstatoi se ai dokument nuk gjendet në faqen e komunës ndërsa vetëm pas 
kërkesës për qasje në dokumente publike ekipit iu dha një kopje e printuar e projektit. 

Mungesa e informacioneve për mbikëqyrësin

Mbikëqyrësi i kontratës

Mbikëqyrësi i kontratës është një person apo kompani e angazhuar nga komuna. 
Ai është përgjegjës për të mbikëqyrur secilën fazë të implementimit të kontratës. 
Mbikëqyrësi harton raporte për secilën fazë.

Ekipi i Auditimit Social ka gjetur se projekti është projektuar për të mos qenë familjar 
për personat me aftësi të kufizuara. Ulëset e projektuara nuk janë të shenjëzuara dhe të 
destinuara për personat me aftësi të kufizuara. Ulëset janë vendosur në mes të sheshit, e 
të cilat e pengojnë lëvizjen e qytetarëve. Po ashtu, është evidentuar se nuk është projektuar 
dhe nuk ka shenjëzim për personat e verbër. Ekipi ka gjetur se personat me aftësi të 
kufizuara që lëvizin me karroca nuk kanë qasje në shesh për shkak se trotuaret janë të 
larta. Në zonë nuk ka asnjë parking të projektuar për personat me aftësi të kufizuara.

Ekipi ka konstatuar se investimet në shesh pamundësojnë edhe lëvizjet normale të 
karrocave për fëmijë. Në shesh janë vendosur disa kunja të plastikës, të cilat pamundësojnë 
lëvizjen e karrocave në hapësirat midis ulëseve dhe pemëve. Vendosja e tyre në mes të 
sheshit ia pamundëson lëvizjen prindërve me karroca me fëmijë apo personave me aftësi 
të kufizuara, pasi hapësira e mbetur e sheshit ose është e zënë me ulëse ose me pemë.  

Vendkalimi për kombësorë nuk është vendosur në bazë të standardeve dhe i njëjti nuk 
është familjar për qytetarët. Në projekt është planifikuar që në të dy anët e rrugës të ketë 
trotuare, por ekipi gjatë vizitave në terren ka konstatuar se në njërën anë të rrugës nuk 
është ndërtuar fare trotuari. Menaxheri i kontratës ka thënë se për ndërtimin e trotuarit në 
anën që nuk është ndërtuar, është nevojituar që të shpronësohet prona private, prandaj 
nuk është realizuar si pozicion. 

Projektimi jashtë standardeve për personat me aftësi të kufizuara

Projektimi - pengesë për lëvizjen 

Në diskutimet për projektin dhe pas daljes në terren, ekipi i Auditimit Social ka analizuar 
projektin dhe ndikimin e tij tek qytetetarët. Grupi ka gjetur disa problemi që i ka projekti e 
të cilat pamundësojnë funksionimin e zonës.

Ekipi ka konstatuar se projektimi i rrugës në dy anë dhe lënia e një shëtitoreje në mes nuk 
ka siguruar zgjidhje të qëndrueshme për qytetetarët. Zona nuk mund të shfrytëzohet për 
qëndrim për shkak të qarkullimit të automjeteve që emetojnë ndotje ndërsa hapësirat 
janë vlerësuar josociale.

Gjatë procesit të punës, ekipi i Auditimit Social ka analizuar dhe dokumentacionet të cilat 
janë ofruar nga Komuna e Vitisë e të cilat lidhen me fazën e projektimit. Ekipi ka konstatuar 
se projektimi i projektit ishte realizuar në Komunën e Vitisë. Mirëpo është gjetur se gabimet 
në projektim dhe në llogaritjen e materialeve të cilat do të shpenzohen krijuan probleme 
në procesin e implemetimit të kontratës dhe në mbarëvajtjen e projektit.

Ndikimi social i projektit 

Kapitulli II - Gjetjet në procesin e planifikimit



Kompania projektuese nuk kishte identifikuar zonat dhe infrastrukturën nëntokësore. Si 
pasojë e kësaj, gjatë realizimit të projektit u prek edhe një gyp të kanalizimit. Projekti nuk 
kishte të dhëna të sakta gjeodezike dhe nuk kishte matje të sakta kadastrale në nisjen e 
tij. Mosplanifikimi i pjesëve që është dashur të demolohen, sipas menaxherit të kontratës, 
e ka obliguar Komunën e Vitisë që të nënshkruajë një kontratë shtesë dhe njëkohësisht të 
bëj ndryshimin e kontratës bazë. 

Zona është e mbushur me pemë për të cilat nuk është projektuar sistemi i ujitjes nën 
tokë, që do të garantonte ujitje automatike. Si rrjedhojë, gjelbërimi në zonë do të duhet të 
mirëmbahet me sisteme tradicionale të ujitjes.

Ekipi gjatë vizitës në terren ka gjetur se në disa pjesë sinjalizmimi dhe shenjat orientuese 
janë vendosur jashtë standardeve dhe kritereve. Përpos që zona nuk ka sinjalistikë dhe 
qasje për personat me aftësi të kufizuara, ekipi ka gjetur se me vendosjen e zebrave 
komuna i ka çorientuar qytetarët. Kjo pasi ata duhet të shkelin mbi një zonë të gjelbër 
nëse kalojnë në zebrat e vendosura në rrugë. Gjatë vizitës në terren, ekipi ka evidentuar se 
rruga edhe pse është e modelit të ri nuk ka të garantuar qasjen dhe korsitë e dedikuara për 
lëvizjen e biçikletave dhe trotinetëve elektrikë.

Llogaritjet e gabuara në projektim 

Mungesa e projektimit të sistemit të ujitjes 

Gabimet në projektimin e sinjalizimit

Grupi i Auditimit Social ka analizuar edhe procesin e kontraktimit të projektit. Në këtë fazë 
grupi ka gjetur se procesi i kontraktimit ka shkuar pa probleme dhe pa ankesa në organet 
kontraktuese. Megjithatë, ekipi ka gjetur se Komuna e Vitisë është obliguar të nënshkruajë 
kontratë për punë shtesë në këtë projekt për shkak të mosplanifikimit adekuat të punëve 
në projekt.  

Komuna e Vitisë ka nënshkruar kontratën në vlerë prej 569,724 mijë euro me Grupin e 
Operatorëve Ekonomikë “Berisha Company SHA.; Rahovica Comerce SHPK.; Haxha Kom 
SHPK” për realizimin e projektit të “Renovimi, asfaltimi dhe zgjerimi i trasësë dhe trotuarit 
në rrugën ‘Kongresi i Manastirit’ Viti - Faza e II (dytë).” Projektimi i kësaj rruge është bërë 
nga zyrtari i Komunës së Vitisë, Xhelal Musa. 

Komuna e Vitisë e kishte shpallur tenderin për projektin e renovimit dhe zgjerimit të rrugës 
“Kongresi i Manastirit” më 12 gusht 2022, në të cilën kishin ofertuar 6 kompani apo grupe 
të operatorëve ekonomikë (konsorciume). 

Konsorciumi i përbërë nga “Berisha Company, Rahovica Comerce, Haxha Kom” ishin 
rekomanduar për kontratë. Vlera e ofertës së tyre ishte 569,724 euro, apo çmimi më i lirë i 
ofertuar. 

Të gjithë operatorët e tjerë ekonomikë dhe konsorciumet që kishin dorëzuar oferta në 
këtë tender, Komuna e Vitisë i kishte eliminuar nga gara për mosplotësim të kërkesave të 
dosjes së tenderit. 

Konsorciumi “Pro & Co Group” & Engineering” ishte eliminuar nga gara me arsyetimin 
se nuk kanë pasur person të certifikuar për siguri në punë dhe nuk i kishin plotësuar disa 
pozicione në ofertë. Katër ofertuesit e tjerë: “Hidroing 2Sh”, “Art Projekt”, Global Golding” 
dhe “Nika Pro-Ing” ishin eliminuar nga gara me arsyetimin se nuk e kishin bërë sigurimin e 
tenderit, ose nuk kishin ofruar inxhinierët dhe pajisje sipas kërkesës në dosjen e tenderëve.

Asnjë nga operatorët ekonomikë që ishin eliminuar nga gara, nuk kishin parashtruar 
Kërkesë për rishqyrtim në Komunë apo ankesë në Organin Shqyrtues të Prokurimit. 
Mungesa e ankesave i kishte hapur rrugë Komunës së Vitisë të nënshkruajë kontratën me 
konsorciumin e rekomanduar për kontratë. Kontrata ishte nënshkruar më 29 shtator 2022. 

Për shkak të mosllogaritjes së duhur të obligimeve, komuna është dashur të nënshkruajë 
një aneks-kontratë. Kjo aneks-kontratë ka vlerën e 69,880 eurove dhe është nënshkruar 
me kompaninë e njëjtë që e ka fituar kontratën bazë. Në aneks-kontratë kryesisht ishin 
paraparë demolime, të cilat ishin të nevojshme për t’i hapur rrugë realizimit të projektit. 
Përveç demolimeve është paraparë edhe furnizimi dhe kallëpimi për betonimin e mureve 
të kanalit të mbyllur që kishin vlerën 26,325 euro.

Nevoja për aneks-kontratë

Kapitulli III - Gjetjet në fazën e kontraktimit

Kapitulli IV - Gjetjet në implementimin e kontratës

Gjetjet kryesore që janë evidentuar nga ekipi janë në fazën e implementimit të projektit. Në 
këtë fazë ekipi ka gjetur probleme serioze, të cilat janë krijuar për shkak të keqplanifikimit 
dhe gabimeve në llogaritjen e paramasave.

Grupi i Auditimit Social ka gjetur se projekti i komunës pati probleme të implementohej 
në terren për shkak të gabimeve në projektim. Qysh në fillim të punimeve ishin konstatuar 
lëshime në projektim të punëve që ishin paraparë të realizoheshin. Grupi ka gjetur se 
Komuna e Vitisë i ka bërë dy llojë të ndryshimeve në projektin në vlerë gjysmë-milioni euro: 
janë ndryshuar disa pozicione brenda kontratës dhe është nënshkruar një kontratë për 
punë shtesë, të cilat nuk kanë qenë të planifikuara.

Njëra nga gjetjet e para ishte se hartuesi i projektit kishte llogaritur gabimisht sasitë e 
materialeve që duhet të përdoreshin në këtë projekt. Grupi analizoi dokumentet dhe gjeti 
se menaxheri i këtij projekti, Florim Ramaj, kishte kërkuar miratimin nga kryetari i Komunës 
për ndryshimet që duhej të bëheshin në projekt. Në shkresën që e mban datën 15 nëntor 
2022, Ramaj thotë se “janë evidentuar disa gabime në paramasë (pozicione të nuk janë 
paraparë) e matjet gjeodezike nuk janë bërë mirë”. 

Ai kishte kërkuar miratimin e kryetarit për korrigjim të paramasës, pasi “disa punë nuk 
kanë nevojë të realizohen dhe disa punë shtesë të cilat janë të nevojshme të realizohen 
për kompletimin e kësaj faze të projektit”.

Kryetari i Komunës së Vitisë, Sokol Haliti, i kishte miratuar ndryshimet e kërkuara. Grupi i 
Auditimit Social ka gjetur se fillimisht ishin bërë ndryshimet brenda kontratës, por të cilat 
nuk e kanë tejkaluar vlerën fillestare të kontratës prej 569,724 euro.

Për shembull, ishin paraparë vetëm 93 m3 “mbushje e trotuarit me zhavorr, gur i thyer 
0-140mm me ndeshje 60MN/m2, t30”. Çmimi për një m3 të këtij zhavorri ishte kontraktuar 
për 22 euro. Pas rishikimit janë shtuar 1,286m2, pra një rritje prej rreth 1200%. Vetëm për 
këtë pozicion tash ishte planifikuar të shpenzoheshin 30,349 mijë euro. 

Grupi gjeti se kishte edhe pozicione në të cilat ishin ulur vlera e punëve të parapara. Për 
shembull, ishte paraparë vendosja e 640 metra skajore, mirëpo në fund ishin realizuar 
vetëm 335 metra. Ekipi po ashtu konstatoi se komuna kishte paraparë që 1,860 m2 asfalt 
të lyheshin me emulizion, por në fund nuk ishte realizuar kjo lyrje e kontraktuar për 0.65 
euro për m2.

Komisioni për pranimin teknik 

Komisioni për pranimin teknik është një ekip profesional i komunës, i cili në fund të 
projektit inspekton punimet dhe në bazë të raportit të këtij ekipi, punët pranohen dhe 
kryhen pagesat. 

Në total, pas korrigjimit të kontratës, ishin 23 pozicione në të cilat ishin realizuar më pak 
punë se sa që ishte kontraktuar në fillim. Ndërsa, ishin vetëm 5 pozicione që ishin realizuar 
më shumë punë se sa kontraktimi fillestar por që kishin një vlerë të madhe monetare. Këto 
ndryshime që janë bërë nuk e kanë ndryshuar vlerën e kontratës. 

Përveç këtyre ndryshimeve, Komuna e Vitisë ishte obliguar të nënshkruajë edhe një aneks-
kontratë, në vlerë prej 69,880 euro me kompaninë e njëjtë. Në aneks-kontratë kryesisht 
ishin paraparë demolime, të cilat ishin të nevojshme për t’i hapur rrugë realizimit të 
projektit. Përveç demolimeve është paraparë edhe furnizimi dhe kallëpimi për betonimin 
e mureve të kanalit të mbyllur që kishin vlerën 26,325 euro.

Në kontratën bazë ishte paraparë e shtrimi i asfaltit me trashësi 6 cm e tipit AB11 me një 
çmim prej 10 euro për m2. Kurse, në aneks-kontratë është planifikuar shtrimi i asfaltit AB16 
me trashësi 7 cm me një çmim prej 16 euro për m2. 

Punët shtesë

Punët e betonit - 10,480 €
Punët e asfaltit - 20,416 €
Punët e kubëzave - 1,170 €
Punët me anësore - 1,596 € 
Punët latuese  - 26,325 €
Punët metalike - 2,158 € 
Totali: 62,145 € 

Një çështje që ekipi i Auditimit Social e ka pasur në vëmendje është edhe siguria e 
vendpunishtes. Grupi i Auditimit Social ka konstatuar se masat e ndërmarra për ta siguruar 
vendpunishten janë jashtë standardeve të sigurisë dhe shëndetit në punë.

Zona në të cilën janë hapur kanale deri në 3 metra ka qenë e rrethuar me një shirit plastike, 
i cili nuk ofron mbrojtje. Zona në disa raste ka pasur rrëshqitje të dheut dhe nuk ka qenë e 
sigurtë për kalimtarët.

Në fotografi të siguruara nga vendi në të cilin janë realizuar punimet janë parë edhe 
punëtorë që kanë punuar në zonë pa mjete mbrojtëse dhe pa respektuar procedurat e 
sigurisë në punë.

Siguria në vendpunishte

Ekipi i Auditimit Social në fund të projektit ka analizuar punën dhe ka arritur në disa 
përfundime.

Ekipi ka arritur në përfundim se Komuna ka pasur vullnet dhe gatishmëri që të bashkëpunojë 
me ekipin dhe të adresojë çështjet e ngritura. Rekomandimet për përfshirjen qytetarëve:

Përfundime/rekomandime 

Si rezultat i punës së ekipit të Auditimit Social, komuna ka premtuar se do të ndërmarrë 
hapa për të përshtatur hapësirat për personat me aftësi të kufizuara.

Si rezultat i punës së ekipit të Auditimit Social, Komuna ka ndërmarrë hapa për të 
zëvendësuar kubëzat e dëmtuara në projekt.

Komuna është zotuar se do përmbushë obligimet e parapara në projekt për mbjelljen 
e pemëve.

Komuna duhet të bëj zgjidhje për kioskat/shtëpizat në të cilat operojnë disa biznese të 
vogla që më parë kanë qenë në vendin në të cilin është ndërtuar sheshi. 

Komuna duhet të vazhdojë praktikën e thirrjes së grupeve të veçanta të qytetarëve në 
konsultimet publike por në to duhet të shtohet pjesëmarrja.

Në projekte të rëndësishme Komuna duhet të mbajë takime konsultative me komunitetin 
për të prezantuar projektet.

Komuna duhet të rishikojë procedurat e dokumentimit të takimeve publike dhe të 
sigurojë që të dhënat e grumbulluara nga qytetarët të jenë të shkruara në procesverbale 
dhe të ruhen në arkivë.

Për të realizuar një proces të mbikëqyrjes qytetare, komuna rekomandohet të publikojë 
më shumë dokumente rreth projekteve, duke përfshirë projektin e ndërtimit.

Komuna rekomandohet që t’i publikojë edhe dokumentet e tjera të prodhuara gjatë 
mbikëqyrjes së projekteve, si raportet e mbikëqyrësit apo raportet e pranimit teknik.

Komuna rekomandohet që në tabelat e shpalljeve të vendosë emrin e mbikëqyrësit të 
kontratës apo adresën në të cilën qytetarët mund të dërgojnë informacione.

•

•

•

•

•

•

•

•

•

•

Çka ndodh me rekomandimet? 

Rekomandimet e grupeve të Auditimit Social shërbejnë për përmirësimin e qeverisjes. 
Rekomandimet do të përdoren për përmirësim të projekteve të ardhshme dhe për 
përmirësimin e projektit aktual. 

Komuna rekomandohet që në faqen e saj të publikojë një listë me personat e përfshirë 
në mbikëqyrjen e projekteve komunale.

Në procesin e takimeve dhe konsultimeve me qytetarët, Komuna rekomandohet të 
ndryshojë mënyrën e organizimit të takimeve. Të fokusohet që në nisje të ofrohen më 
shumë informacione se çka ka ndodhur me projektet e kërkuara në të kaluarën. 

Ekipi rekomandon që me programe të veçanta Komuna t’i trajnojë moderatorët e 
takimeve të konsultimeve publike që të zhvillojnë kapacitetet e tyre për provokim të 
debatit, nxitje të temave dhe nxjerrjen e propozimeve për projekte të reja në komunitet.

Komuna rekomandohet që të nisë përdorimin e platformave online në mënyrë që të 
përfshijë sa më shumë qytetarë në takimet publike.

•

•

•

•

Komuna rekomandohet të bëj një auditim të brendshëm për të analizuar ngecjet dhe 
problemet në procesin e planifikimit, të cilat dërguan në punë shtesë dhe punë të 
paplanifikuara.

Komuna duhet të sigurohet që matjet gjeodezike dhe matjet e terrenit të kryhen para 
nisjes së planifikimit të projekteve.

Komuna duhet të sigurohet që në projektet e ardhshme të projektojë qasjen për 
personat me aftësi të kufizuar. 

Komuna rekomandohet që në projektet e ardhshme të sigurojë hapësira dhe sinjalistikë 
për personat me aftësi të kufizuara.

Në planifikimet e projekteve të mëdha komuna rekomandohet që të planifikojë 
realizimin e të gjitha punimeve pa pasur nevojë për investime shtesë.

Komuna duhet të kryejë studime paraprake për gjendjen e terrenit para se të vendosë 
për investimet në mënyrë që të shmangen prishjet e projekteve të tjera.

Në planifikimin e punimeve duhet të alokohen fonde të mjaftueshme për të zbatuar 
Ligjin për siguri dhe shëndet në punë.

Planifikimi kohor i projektit duhet të jetë më i mirë, në mënyrë që të garantojë zbatim 
me kohë të projekteve. 

Rekomandimet për procesin e planifikimit të projektit:

•

•

•

•

•

•

•

•

Mbikëqyrja e procesit të punimeve duhet të jetë më aktive dhe të parandalojë mundësinë 
e shkatërrimit  apo dëmtimeve të ndryshme.

Mbikëqyrësit duhet të evidentojnë çdo rast kur kompania nuk i respekton rregullat e 
sigurisë dhe shëndetit në punë. 

Menaxheri i kontratës duhet të mbajë procesverbale pas secilës vizitë dhe takim me 
kontraktorin. 

Komuna duhet të ofrojë më shumë sqarime për gabimet në paramasat e projektit.

Të ndërhyjë dhe të sigurojë qasje për personat me aftësi të kufizuara. 

Të vendosë sinjalistikën për personat me aftësi të kufizuara.

Të rimodelojë ulëset dhe t’i përshtas hapësirat për përdorim nga personat me aftësi të 
kufizuara.

Të sigurojë që sinjalistika e gabuar të largohet dhe të vendoset në vendet e duhura. 

Të sigurojë një sistem të ujitjes në hapësirat e gjelbra.

Të sigurojë parkingje rreth parkut për personat me aftësi të kufizuara.

Rekomandimet për procesin mbikëqyrjes së projektit: 

Ekipi i Auditimit Social ka diskutuar dhe ka arritur në përfundim se projekti ka nevojë për 
investime dhe ndërhyrje të reja. 

Rekomandimet për investime të reja në projekt: 

•

•

•

•

•
•
•

•
•

•

Letra e kryetarit të Komunës së Vitisë

Fillimisht më lejoni të ju falënderoj për bashkëpunimin dhe për punën e mirë që keni treguar 
me institucionet komunale të Vitisë.

Gjatë kësaj periudhe ju keni treguar një profesionalizëm të lartë dhe përkushtim të madh 
gjatë analizës që i keni bërë projektit të realizuar nga Komuna e Vitisë, projekt i cili ka qenë i 
domosdoshem për qytetarët tanë.

Ju siguroj se të gjitha vërejtjet dhe sugjerimet e juaja do t’i inkorporojmë në të ardhmen. 
Përfshirja e shumë akterëve si nga shoqeria civile, po ashtu edhe nga qytetarët por edhe nga 
bashkëpunëtorët e mi do të jetë një përvojë e mirë për realizimin e projekteve të ardhshme, të 
cilat do të jenë në interes të përgjithshëm të të gjithë qytetarëve të Komunës së Vitisë.

Komuna e Vitisë edhe në të ardhmen është e gatshme të bashkëpunojë ngushtë me të gjitha 
grupet e interesit dhe të mbetet transparente për të mirën e të gjithëve.

Sinqerisht i juaji,

Sokol Haliti
Kryetar i Komunës së Vitisë



27

Letra e ekipit të Auditimit Social në Komunën e Vitisë

Qytetaria aktive nuk ka qenë një koncept i panjohur për një pjesë të ekipit në Viti. Mirëpo 
duhet pranuar se nisma e Auditimit Social është nivel tjetër i angazhimit qytetar për të 
monitoruar projektet që financohen nga paraja publike, nganjëherë të kombinuara edhe nga 
fonde e grante të organizatave qeveritare e joqeveritare, vendore e ndërkombëtare.

Është inkurajuese qasja akoma më e thellë që nxit anëtarët e ekipit të Auditimit Social, 
të shkojnë akoma më tutje për t’u interesuar se si zhvillohet krejt procesi. Duke filluar nga 
mënyra e përzgjedhjes për financim të një projekti të caktuar dhe arsyeshmëria e tij, e deri 
te procedurat e tenderimit, përzgjedhja e operatorit ekonomik, kontrollimi i kualitetit të 
punimeve, përcjellja e planit dinamik etj.

Po ashtu, gjatë trajnimeve dhe takimeve me përfaqësues të DEMOS-it dhe BIRN-it, jemi 
njoftuar më shumë për të drejtat tona si qytetarë dhe për mënyrën dhe procedurat e qasjes 
në dokumentet publike. Por, kemi mësuar edhe se si duhet të lexohet, analizohet  dhe 
zbërthehet një kontratë e lidhur mes institucioneve dhe operatorëve ekonomikë.

Jemi të vetëdijshëm se për këtë angazhim qytetar duhet vullnet dhe përkushtim i secilit 
prej neve, për të tejkaluar vështirësitë dhe pengesat që mund të hasen gjatë rrugës.  Fryma 
pozitive në ekipin e Vitisë dhe gatishmëria për të kontribuar e ka shtuar besimin se bashkë 
mund të bëjmë gjëra të dobishme për shoqërinë. 

Prandaj, jemi të bindur se Auditimi Social do të inkurajojë përshirjen më të madhe dhe direkte 
të qytetarëve në procesin e vendimmarrjes, si dhe rritjen e transparencës e llogaridhënies. 
Për më tepër, do të ndikojë në krijimin e një standardi apo mendësie për mbajtjen përgjegjëse 
të institucioneve publike në punën e tyre. 

Ekipi i Auditimit Social në Viti

Profesioni/Funksioni

Aktiviste/merret me projekte për persona
me nevoja të veçanta

Handikos/Person me nevoja të veçanta

Handikos

Pensionist

Përfaqësues i komunitetit Rom

OJQ Gratë e Goshicës

OJQ Gratë e Goshicës

OJQ Gratë e Goshicës

Biznes i vogël/punëdore

Biznes i vogël/punëdore

Pronar biznesi

Gazetar

Ekonomiste/Qendra Rinore

Gazetar

Qendra Rinore

Master i historisë/Aktivist

Këshilli i qytetit

OJQ 8 Marsi

Emri dhe mbiemri

Albulena Selmani

Emine Drainca

Sadie Hajdari

Xhevat Haliti

Rifat Aniqi

Nurije Bajrami

Merrushe Maliqi

Fatime Maliqi

Hyrije Shabani

Sabrije Ismajli

Sabri Avdiu

Donjetë Sadiku

Irfan Maliqi

Valmir Sallahu

Florim Brahimi

Kadri Aliu

Afërdita Imeri

Nr

1

2

3

4

5

6

7

8

9

10

11

12

13

14

15

16

17

18




